CYMDEITHAS CHWARAEON AR GYFER 

CYMUNED LLANEDI
Cynhaliwyd cyfarfod cychwynnol rhwng cynrychiolwyr Cyngor Cymuned Llanedi ac aelodau pwyllgorau sawl clwb chwaraeon yn yr ardal, sydd yn cynnwys pentrefi Yr Hendy, Fforest, Llanedi a Thycroes, yn ogystal â Thalyclun a rhan o Bantyffynnon. Pwrpas y cyfarfod oedd trafod cynllun y Cyngor i sefydlu Cymdeithas Chwaraeon Llanedi, corff y byddai’r clybiau chwaraeon lleol yn gysylltiedig ag ef. Ar hyn o bryd mae pedwar clwb yn bodoli yn y Gymuned, sef Clwb Criced Yr Hendy, Clwb Pêl-droed Hendy Juniors, Clwb Rygbi Yr Hendy a Chlwb Rygbi Tycroes.
Dywedodd Clerc y Cyngor, Mr. Owen Jones, bod y Cyngor yn ymwybodol iawn o’r problemau ariannol y mae pob mudiad chwaraeon yn wynebu ar hyn o bryd a’i fod wedi ceisio, pan yn bosib, cynnig cymorth i’w glybiau lleol. Roedd pwysigrwydd mawr yn cael ei osod ar rôl y clybiau chwaraeon yn y Gymuned.

Wedi hir feddwl, penderfynodd y Cyngor y byddai’n fanteisiol ffurfio cymdeithas chwaraeon. Fe ystyriwyd y byddai gallu’r clybiau i sicrhau ariannu ac i osod a chynnal cyfleusterau chwaraeon a fyddai’n gallu cael eu defnyddio ar y cyd yn gwella’n sylweddol os oeddent yn uno ac yn gweithio gyda’i gilydd fel un corff yn hytrach na pharhau i ymdrechu’n annibynnol.
Roedd ymateb y clybiau yn hollol bositif ac yn galonogol iawn. Y bwriad nawr oedd cynnal y cyfarfod cyntaf ym mis Mehefin er mwyn sefydlu’r gymdeithas yn ffurfiol a symud ymlaen gyda’r cynllun.

